
Abstrak

Makalah ini membincangkan tentang wanita Melayu dengan melihat
kepada perubahan yang mereka alami pada 1930-an. Ia dilakukan dengan
membandingkan ciri-ciri serta cara hidup wanita Melayu Taiping dengan
citra wanita Perak sebelum tempoh tersebut.Imej wanita dalam masyarakat
Melayu tradisional disinonimkan dengan peranan yang submisif atas fungsi
mereka sebagai suri rumah dan ibu dalam rumah tangga. Bagaimanapun,
pemikiran tentang emansipasi wanita telah menular dalam masyarakat
Muslim sejak daripada penghujung abad ke-19. Kajian ini menilai
sejauhmana idea berkenaan berkesan dalam kalangan wanita Melayu yang
tinggal di bandar pentadbiran penting British iaitu di Taiping. Kajian ini
menggunakan maklumat yang diperolehi daripada akhbar sezaman dan
fail-fail pentadbiran yang berkaitan yang terdapat dalam koleksi Arkib
Negara Malaysia Kuala Lumpur dan Perpustakaan Negeri Perak. Kajian
mendapati wanita Melayu Taiping sepanjang 1930-an mula meninggalkan
ciri-ciri tradisional yang ada dalam masyarakat Perak sebelum 1930-an dan
mengadaptasi gaya hidup baru yang dipengaruhi oleh Barat yang dianggap
akan menjadi batu loncatan untuk mereka mencapai kemajuan.

Kata Kunci: Wanita Melayu, Taiping, Imej, Pemodenan, Perubahan.

Pendahuluan

Taiping yang berfungsi sebagai ibu negeri Perak sehingga 1937 merupakan sebuah bandar
kosmopolitan yang didiami penduduk pelbagai bangsa. Namun begitu, makalah ini hanya
membincangkan tentang wanita Melayu (golongan bukan hamba) dan citra mereka seperti
yang digambarkan dalam dokumen sejarah yang ditulis pada penghujung abad ke-19 dan
awal abad ke-20. Fokus makalah ini adalah perubahan yang dialami oleh wanita Melayu di

*  Kertas kerja ini adalah sebahagian maklumat dan laporan yang akan dikemukakan bagi memenuhi keperluan
geran Penyelidikan 7op Down Kementerian Pengajian Tinggi Malaysia yang bertajuk “Decision Making Support
Tools untuk Pelancongan Warisan: Kajian Kes di Kawasan Bersejarah dan Tapak Warisan Taiping, 1840-1940”

** Dr. Nazirah Lee ialah Pensyarah Kanan di Jabatan Sejarah, Fakulti Sains Kemanusiaan, Universiti Pendidikan
Sultan Idris

Taiping pada 1930-an kerana dekad tersebut merupakan tempoh masa yang kritikal dalam
sejarah Malaysia dari sudut ekonomi, politik dan sosialnya. Perbincangan bermula dengan
memberikan latar belakang tentang Taiping dan diikuti dengan perbincangan berhubung wanita
di Perak sebelum 1930-an. Seterusnya, citra wanita Melayu di bandar kosmopolitan Taiping
dibincangkan dengan melihat kepada perubahan cara hidup mereka yang berlaku pada 1930-an.

Latar Belakang
i. Taiping

Taiping merupakan bandar pertama yang dijadikan sebagai pusat pentadbiran Perak sejak
campurtangan British di Perak melalui Perjanjian Pangkor (1874).2 Pemilihan Taiping sebagai
pusat pentadbiran didorong lokasinya yang terletak di dalam daerah Larut yang merupakan
pengeluar utama bijih timah di Tanah Melayu ketika itu. Catatan tentang sejarah awal Perak
oleh R.J. Wilkinson menyatakan bahawa kawasan bandar Taiping pada hari ini pada mula
didiami oleh Long Jaafar yang datang dan tinggal di situ selepas abangnya mengahwini anak
perempuan kepada Panglima Bukit Gantang.* Manakala, kawasan tempat tinggal utama
kepada masyarakat Melayu adalah di Kurau dan Krian.* Kajian berhubung sejarah Taiping
seringkali memperlihatkan kemunculannya sebagai sebuah bandar perlombongan pada 1840-
an dan berkembang pesat selepas penguasaan British pada suku terakhir abad ke-19.° Selain
itu, perbincangan tentang perkembangan kegiatan perlombongan di Tanah Melayu juga
memberikan maklumat berhubung latar belakang, struktur dan penglibatan masyarakat Cina
dalam perkembangan ekonomi di Larut.® Selain itu, perbincangan tentang sejarah Taiping
juga menyentuh tentang siri perang yang dikenali sebagai Perang Larut yang tercetus ekoran
daripada pertelingkahan di antara dua kumpulan kongsi Gelap yang dikenali sebagai Ghee

2 Sultan Abdullah dan pemimpin Melayu yang dibuang negeri disebabkan oleh percaturan politik British, lihat
Kheng, C. (1991). Letters from Exile - Correspondence of Sultan Abdullah of Perak From Seychelles and
Mauritius, 1877—1891. Journal of the Malaysian Branch of the Royal Asiatic Society, 64(1 (260)), 33-74.
Retrieved from http://www.jstor.org/stable/41493172.

3 R.J. Wilkinson. 1924. Papers on Malay Subjects Pt. Il Notes on History of Perak. Kuala Lumpur: FMS Government
Press.hlm. 78.

4 Gullick, J. (1953). Captain Speedy of Larut. Journal of the Malayan Branch of the Royal Asiatic Society, 26(3
(163)), 3-103. Retrieved from http://www.jstor.org/stable/41503024.

5 Lihat Kim, K. (1991). Taiping (Larut): The Early History of a Mining Settlement. Journal of the Malaysian
Branch of the Royal Asiatic Society,64(1 (260)), 1-32. Retrieved from http://www.jstor.org/stable/41493171;
Tentang perkemangan perusahaan bijih timah di Malaya, K.G. Tregoning. 1963. Straits Tin A brief account of
the first seventy five years of the Straits Trading Company Limited. Journal of the Malaysian Branch of the
Royal Asiatic Society 36, no. 1 (201) (1963): 79-152. http://www.jstor.org/stable/41505524; Gullick, J. (1953).
Captain Speedy of Larut. Journal of the Malayan Branch of the Royal Asiatic Society, 26(3 (163)), 3-103.
Retrieved from http://www.jstor.org/stable/41503024.

6  Pengaruh Kongsi Gelap dalam kalangan masyarakat Cina Comber, L. (1956). Chinese Secret Societies in Malaya;
an Introduction. Journal of the Malayan Branch of the Royal Asiatic Society, 29(1 (173)), 146-162. Retrieved
from http://www.jstor.org/stable/4150320, Latar belakang masyarakat Cina di Larut pada abad ke-19 yang datang
daripada Pulau Pinang; Kim, K. (1991). Taiping (Larut): The Early History of a Mining Settlement. Journal
of the Malaysian Branch of the Royal Asiatic Society,64(1 (260)), 1-32. Retrieved from http://www.jstor.org/
stable/41493171.

Hin dan Hai San.” Ringkasnya, kebanyakan daripada kajian tentang sejarah Taiping menjurus
kepada sektor ekonomi dan hal ehwal berkaitan dengan masyarakat Cina yang merupakan
penduduk majoriti kepada bandar tersebut.

Kedudukan Taiping sebagai ibu negeri Perak mendorong pihak British melengkapkan
bandar ini dengan pelbagai prasarana untuk kemudahan pentadbiran, komunikasi dan
kesejahteraan penduduk bandar tersebut. Bandar kosmopolitan Taiping, bandar yang
dihubungkan dengan pelbagai pengangkutan; kapal wap, jalan darat -untuk gharrie dan kereta
api yang dipanggil oleh masyarakat Melayu Taiping pada 1908 sebagai “kereta sumbong”.®
Jalan raya di Taiping dibina untuk menghubungkan bandar tersebut dengan Kampar, manakala
jalan kereta api pula dikenali sebagai Larut Lines menghubungkan Taiping dan Kamunting
dengan Port Weld.? Sementara itu, Taiping juga mempunyai pelabuhan di Teluk Kertang yang
berfungsi untuk kegunaan kapal wap yang menjadi pengangkutan utama kepada penduduk
yang ingin ke Pulau Pinang atau lokasi lain di luar Perak.

ii. Wanita Melayu

Islam dan sistem tradisional menjadikan wanita Melayu tidak penting dan kurang sumbangan
dalam perkembangan masyarakat. Penyataan ini tidak bertepatan dengan sistem dan adat
istiadat masyarakat tempatan. Sebagai contohnya, kedudukan wanita yang diberikan
keutamaan berbanding lelaki di dalam adat pepatih di Negeri Sembilan. Pengaplikasian
sistem berkenaan dalam masyarakat Melayu di Negeri Sembilan juga menjadi asas kepada
penglibatan wanita secara meluas dalam sektor ekonomi.!® Penglibatan wanita dalam ekonomi
juga menonjol dalam sejarah di Kelantan.!

Seterusnya, imej wanita Melayu dalam kajian terdahulu sebagai golongan yang
hanya berfungsi sebagai suri rumah dan peranannya terhad dalam lingkungan keluarganya
dibuktikan tidak begitu tepat kepada wanita di Penyengat-Riau.!? Wanita Melayu dalam abad
ke-19 mempunyai kemampuan menulis dan mengarang syair. la merupakan petanda jelas
yang menunjukkan bahawa wanita Melayu mempunyai pemikiran dan kemampuan intelektual
yang setara dengan lelaki ketika itu.'* Fenomena ini bukanlah perkara yang menghairankan

7  R.J. Wilkinson. 1924. Papers on Malay Subjects Pt. Il Notes on History of Perak. Kuala Lumpur: FMS Government
Press.hlm. 81-85; Gullick, J. (1953). Captain Speedy of Larut. Journal of the Malayan Branch of the Royal
Asiatic Society, 26(3 (163)), 3-103. Retrieved from http://www.jstor.org/stable/41503024.

8 E.D.Hume. 1908. The Globular Jottings of Griselda. Edinburgh: William Blackwood & Sons. hlm. 66.

9 A Journal in the Federal Capital. The Straits Times. September 2, 1933. hlm. 17; Tentang jalan prasarana
pengangkutan di sekitarnya, Lihat juga Wayte, M. (1959). Port Weld. Journal of the Malayan Branch of the
Royal Asiatic Society, 32(1 (185)), 154-167. Retrieved from http://www.jstor.org/stable/41503151.

10 Midawati, and Amriah Buang, (2015) Wanita Perpatih dan keusahawanan di Negeri Sembilan: suatu tinjauan
geografi sejarah. Geografia: Malaysian Journal of Society and Space, 11 (2). pp. 128-139. ISSN 2180-2491.

11 Norshabiha Ibrahim & Sharifah Rohayah Sheikh Dawood. 2020Keunikan Budaya Berniaga Wanita Kelantan
di Bandar Kota Bharu £-Bangi 17, (1), 93-107.

12 Hijjas, M., 2010. Not Just Fryers of Bananas and Sweet Potatoes: Literate and Literary Women in the Nineteenth-
Century Malay World. Journal of Southeast Asian Studies, 41(1), 153—172. http://www.jstor.org/stable/27751607.

13 Plomp, M. (2013). [Review of Victorious wives: The disguised heroine in 19th-century Malay syair, by M.
Hijjas]. Bijdragen Tot de Taal-, Land- En Volkenkunde, 169(2/3), 386-388. http://www.jstor.org/stable/43817888.

kerana dalam pendidikan tradisional Melayu, kanak-kanak lelaki dan perempuan diberikan
pendidikan awal untuk membaca Quran dan bacaan asas dalam solat.'* Golongan atasan dalam
kajian Mulaika sebagao contohnya mempunyai akses yang lebih besar kepada pendidikan
dan kegiatan berkaitan berbanding golongan bawahan.

Namun begitu, wanita dalam masyarakat Melayu tradisional mempunyai peluang
mendapat pendidikan sekurang-kurangnya pada peringkat asas. Kajian berhubung pendidikan
anjuran British memperlihatkan perhatian dan minat wanita Melayu dalam pendidikan
berkembang pada abad ke-20. Arbaiyah mencadangkan bahawa kesedaran wanita dalam
masyarakat Melayu kepada kepentingan pendidikan dan minat mereka kepada pendidikan
yang disediakan oleh British ketara pada tahun 1920-an sehingga 1930-an.'’

Sejauhmana wanita terlibat dalam kegiatan ekonomi di Tanah Melayu? Sebelum
merdeka, kajian kepada wanita Kedah menunjukkan mereka adalah golongan yang terlibat
aktif dalam kegiatan ekonomi dan laporan banci pada 1911 menunjukkan 99% wanita di
Kedah terlibat dalam pelbagai kerja yang bergaji. Walaupun kadar berkenaan berkurangan
kepada 70% dan dan 31 % pada 1921 dan 1932.'¢ Kajian ini memperlihatkan bahawa wanita
di Kedah tidak terikat kepada fungsi sebagai suri rumah dan ibu sahaja dalam masyarakat
pra-kolonial dan semasa kolonial.

Bagaimanakah wanita Melayu digambarkan sebagai golongan yang tidak
menyumbang kepada masyarakat.!” Schauer mencadangkan penjajahan British menjadikan
masyarakat Mekayu (termasuk golongan wanita) terpinggir daripada perkembangan yang
terjadi. Pegawai British melaksanakan polisi pentadbiran yang memperkecilkan peranan
wanita berbanding zaman sebelum demi kepentingan mereka. Jelasnya, peranan wanita yang
dominan sebelum penjajahan terhakis semasa penjajahan.

Perbincangan oleh sarjana yang dinyatakan di atas memperlihatkan bahawa ime;j
wanita Melayu berbeza daripada tanggapan biasa yang menyatakan wanita merupakan
golongan yang pasif dalam masyarakat. Bahkan ia mencadangkan bahawa wanita memainkan
peranan yang signifikan dalam perkembangan ekonomi dan kegiatan intelektual dalam
golongan atasan/ istana. Selepas merdeka, kajian kepada wanita di Malaysia memperlihatkan
mereka memberikan respon langsung kepada perkembangan yang berlaku. Wazir Jahan dalam
kajian antropologi yang dijalankan pada 1978-1981 mendapati bahawa wanita Melayu di
Malaysia dalam tempoh berkenaan terdedah dan terpengaruh dengan gerakan pengukuhan
nilai Islam dalam kehidupan namun dalam masa yang sama mereka terlibat lebih aktif dalam
kegiatan ekonomi dan sosial dan menjadikan mereka sebagai golongan yang dominan dalam
perkembangan yang berlaku di Malaysia. Konsep persamaan diberikan perhatian besar dalam

14 Winzeler, R. L. (1975). Traditional Islamic Schools in Kelantan. Journal of the Malaysian Branch of the Royal
Asiatic Society, 48(1 (227)), 91-103. http://www.jstor.org/stable/41492102.

15 Mohd Noor, Arba’lyah. (2020). The Transition of Malay Women’s Role and Contribution in the Early 20th
Century. Journal of Al-Tamaddun. 15. 10.22452/jat. 15(1.5).

16 Musa, M. (2004). Malay Women’s Involvement in Land Ownership, The Accumulation of Wealth, and
Indebtedness in Kedah (1881-1940). Journal of the Malaysian Branch of the Royal Asiatic Society, 77(1 (286)),
1-22. http://www.jstor.org/stable/41493511.

17 Schauer, M. J. (2017). Industrious Women and Lost Traditions: Gender, Imperial Exchange, and Handicrafts
Education in British Malaya and the American Philippines, 1900-1940. Journal of World History, 28(3/4),
493-524. https://www.jstor.org/stable/26537620.

kalangan masyarakat, namun apabila berkaitan dengan nilai moral, etika dan akhlak, wanita
di Malaysia lebih cenderung kepada nilai-nilai yang ditetapkan di dalam Islam. '®

Sikap sedemikian kekal pada awal abad ke-21. Kajian berkaitan persepsi tentang
peranan wanita Melayu dan kemajuan di Malaysia menunjukkan bahawa wanita berpegang
kepada nilai tradisional mereka khususnya dalam mengekalkan peranan sebagai ibu dan isteri
di dalam keluarga. Wanita yang bekerjaya sebagai contohnya masih meletakkan kepentingan
keluarga lebih tinggi daripada kerjaya mereka.' Secara umumnya wanita di Malaysia menerima
perubahan Baharu dan dalam masa yang sama mengekalkan nilai tradisi yang dianggap sebagai
identiti mereka. Faktor yang membawa kepada pendekatan ini adalah pelbagai. Sebagai
contohnya, kajian Maila menyatakan bahawa wanita di Malaysia berubah bukan hanya dengan
pendidikan tetapi juga disebabkan oleh perubahan dan polisi yang dilaksanakan oleh kerajaan
yang melibatkan semua wanita sama ada di dalam atau luar negara.?® Selain itu, nilai dan
cara hidup wanita di Malaysia yang mempunyai kebebasan yang lebih berbanding negara
Islam yang lain juga menjadi salah satu faktornya.?! Penilaian kepada sikap dan kebebasan
wanita dalam membuat keputusan dan bergerak dalam masyarakat ini telah dinyatakan di
dalam kajian wanita sejak awal abad ke-20. Sebagai contohnya, kajian berhubung penglibatan
wanita dalam politik. Manderson menggambarkan bahawa wanita Melayu memainkan peranan
penting dalam peristiwa penting seperti Malayan Union dan penubuhan sayap wanita dalam
UMNO.? Manakala Khiairudin Al-Junied juga menggambarkan kekentalan wanita dan
perjuangan mereka dalam kemerdekaan selepas Perang Dunia Kedua.?

Ringkasnya, kajian terdahulu memperlihatkan bahawa, wanita Melayu pada abad
ke-19 sehingga awal abad ke-21 mempunyai peranan yang signifikan dalam masyarakat.
Mereka memainkan peranan dalam bidang ekonomi, politik dan juga pendidikan.

Citra Wanita Perak Sebelum 1930-an

Secara umumnya, Maklumat berhubung wanita di Larut atau Taiping hanya diperolehi secara
tidak langsung tentang kajian-kajian berhubung sejarah Taiping. Sebagai contohnya, peranan
wanita dalam mencetuskan konflik yang mengakibatkan tercetusnya Perang Larut Ketiga. Ini
merujuk kepada skandal yang terjadi di antara Lee Ah Kun (Ghee Hin) dengan isteri kepada
anak saudara pemimpin Hai San ( Chung Keng Quee) yang menyebabkan kedua-dua mereka

18 Karim, W.-J. 1987. The Status of Malay Women in Malaysia: From Culture to Islam and Industrialization.
International Journal of Sociology of the Family, 17(1), 41-55. http://www.jstor.org/stable/23028446.

19 Abdullah, K., Noor, N. M., & Wok, S. (2008). The Perceptions of Women’s Roles and Progress: A Study of
Malay Women. Social Indicators Research, 89(3), 439—455. http://www.jstor.org/stable/27734755

20 Stivens, Maila. (2000). Becoming modern in Malaysia: Women at the end of the twentieth century.
10.4324/9781003118411-2.

21 Swee Mee Tan. Joaan Tjin Ai Tan, Gerard Segaya Raj. 2023. A Representation of Malaysian Malay Women
Identity from a Systematic Functional Perspective. Journal of Language Studies 23(1) 180-201, http://doi.
org/10.17576/gema-2023-2301-1

22 Manderson, L. (1977). The Shaping of the Kaum Ibu (Women’s Section) of the United Malays National
Organization. Signs, 3(1), 210-228. http://www.jstor.org/stable/3173093

23 Aljunied, S. M. K. (2013). Against Multiple Hegemonies: Radical Malay Women in Colonial Malaya. Journal
of Social History, 47(1), 153—175. http://www.jstor.org/stable/43306049.

dicampak supaya lemas ke dalam lombong tinggal di Larut. Ia dinyatakan sebagai sebab utama
yang mendorong kepada tercetusnya Perang Larut yang ketiga pada 1872.%*

Maklumat berhubung wanita dalam penulisan berhubung wanita Melayu merujuk
kepada adat istiadat yang berkaitan dengan kelahiran dan perkahwinan.”> Peranan, hak,
serta tanggungjawab khusus wanita di Perak juga boleh dicerap dalam Undang-Undang 99
Negeri Perak.?® Catatan berhubung wanita di Perak memperlihatkan bahawa wanita dalam
masyarakat Melayu Perak mempunyai etika pergaulan yang berbeza mengikut umur dan status
perkahwinan mereka. Swettenham memberikan gambaran tentang wanita Melayu Perak pada
penghujung abad ke-19 dalam bukunya About Perak. Menurut beliau, kanak-kanak perempuan
Melayu bebas ke mana-mana sehingga mereka mencapai umur lima tahun. ?’ Pendidikan
akan diberikan kepada kanak-kanak perempuan selepas mereka mencapai umur lima tahun.
R.J. Wilkinson menyatakan bahawa Quran merupakan perkara utama yang diajarkan kepada
mereka dan akan mula mengenakan pakaian seperti “orang yang mengerjakan haji” selepas
tamat mempelajari Quran.?® Di samping itu, perkara utama yang ditekankan pendidikan
masyarakat Melayu adalah tentang prinsip adab dan kesopanan.? Selain daripada mempelajari
al-Quran dan adab sopan, kanak-kanak perempuan dilatih untuk menolong kerja-kerja di
dapur. Selanjutnya, mereka juga akan turut diajar cara menjahit, membaca dan menulis serta
bekerja di sawah.* Untuk pekerjaan di sawah, wanita Melayu Perak lazimnya tidak dibebankan
dengan kerja-kerja yang berat kerana perempuan Melayu di Perak khususnya Krian, Sg.
Kurau dan Bukit Berapit bekerja hanya untuk menolong mencabut rumput di sawah sahaja.
Jelasnya, pendidikan yang diberikan kepada kanak-kanak Melayu di Perak dilihat sebagai
satu persediaan kepada kanak-kanak tersebut untuk masuk ke alam rumah tangga.

Wanita Melayu lazimnya berkahwin ketika memasuki umur 12 tahun.?! Sehubungan
itu, gadis Melayu yang berumur 15-16 tahun dikawal ketat pergaulannya dan hanya berinteraksi
dengan lelaki yang mempunyai pertalian darah yang rapat dengan mereka. E.D. Hume dalam
catatannya berhubung wanita Melayu menyatakan bahawa wanita dianggap melepasi tempoh
perkahwinan jika melewati umur 20 tahun. Sementara itu, wanita yang berumur 25 tahun
dianggap sebagai wanita pertengahan umur dan wanita yang berumur 30 tahun dianggap
sebagai wanita tua dalam masyarakat Melayu pada penghujung abad ke-19.%

24 D.M. Ponnusamy & Yeap Thean Eng (penyusun). TT. The Larut Wars 1861-1873. Tanpa Penerbit.

25 R.J. Wilkinson, 1957. Papers on Malay Customs & Beliefs.” Journal of the Malayan Branch of the Royal Asiatic
Society, vol. 30, no. 4 (180),. 1-87., www.jstor.org/stable/41503118; Lihat juga perbincangan tentang wanita,
R.J. Wilkinson. 1922. Papers on Malay Subjects. Law Part 1 Introductory Sketch. Berkenaan adat pepatih di
Negeri Sembilan hlm 8-34; adat istiadat perkahwinan, hlm. 48.

26 Undang-undang ini menyentuh tentang hak wanita berkaitan anak, cerai, nafkah, kafaah, harta dan seumpamanya,
Lihat, J. Rigby (Terj) & R.J. Wilkinson (Ed). 1929. The Ninety Nine Laws of Perak. Koleksi Muzium Perak
Taiping.

27 F.Swettenham. 1893. About Perak. Singapore: Straits Times Press. him. 48.

28 Wilkinson, R. (1957). Papers on Malay Customs & Beliefs. Journal of the Malayan Branch of the Royal Asiatic
Society, 30(4 (180)), 1-87. Retrieved from http://www.jstor.org/stable/41503118.

29 Wilkinson, R. (1957). Papers on Malay Customs & Beliefs. Journal of the Malayan Branch of the Royal Asiatic
Society, 30(4 (180)), 1-87. Retrieved from http://www.jstor.org/stable/41503118.

30 F.Swettenham. 1893. About Perak. Singapore: Straits Times Press. hlm. 48.

31 E.D.Hume. 1908. The Globular Jottings of Griselda. Edinburgh: William Blackwood & Sons. hlm. 71

32 Ibid.

Selari dengan tanggapan masyarakat bahawa wanita yang melepasi umur 30 tahun
dianggap sebagai wanita tua, catatan berhubung wanita di Perak memperlihatkan bahawa
pergerakan wanita Melayu Perak yang telah berkahwin adalah bebas dan tidak terkongkong
oleh suami mereka. Swetennham sebagai contohnya menyatakan bahawa lelaki yang mengawal
pergerakan atau pergaulan isterinya terutamanya dalam hal ehwal berkaitan agama atau
pergaulan sosial akan dipandang serong oleh masyarakat sekelilingnya. Ini kerana lelaki yang
berkelakuan sedemikian dianggap sebagai seseorang yang kuat cemburu atau mempunyai
personaliti yang tidak baik.*

Jelasnya, wanita Melayu di Perak merupakan golongan yang tidak terkongkong atau
pasif sepertimana yang lazimnya dikaitkan dengan imej wanita tradisional. Di samping itu,
E.D. Hume dalam pemerhatiannya kepada masyarakat Melayu Perak menyatakan bahawa
tidak terdapat sebarang unsur yang memperlihatkan wanita diberikan layanan yang tidak
menyenangkan. Ini kerana, menurut beliau walaupan hak wanita tidak diberikan perhatian
atau dibincangkan dalam masyarakat, namun ia seringkali dipraktiskan. Masyarakat Melayu
Perak memberikan perhatian serius kepada hak wanita dan harta benda seringkali diletakkan
di bawah pengawalan atau pemilikan wanita.*

Kepercayaan yang diberikan kepada golongan wanita ini didorong oleh kebijaksanaan
mereka. Ini kerana wanita Melayu pada awal abad ke-20 digambarkan sebagai individu
yang mempunyai kebolehan untuk berkomunikasi dengan responsif tetapi amat berhati-hati.
Mereka juga mempunyai pemahaman yang baik kepada perkara-perkara tersirat yang ingin
disampaikan kepada mereka.* Perkara yang sama digambarkan tentang wanita Melayu pada
penghujung abad ke-19. Swettenham menyatakan bahawa wanita Melayu Perak mempunyai
pengetahuan yang tinggi khususnya dalam bidang kesusasteraan Melayu dan dengan itu mereka
mempunyai tahap intelektual yang tinggi dan segera memahami maksud tersirat yang ingin
di sampaikan kepada mereka.*

Selanjutnya, catatan tentang wanita Melayu Perak juga menggambarkan mercka
sebagai golongan yang mempunyai penampilan yang menarik. Golongan atasan atau
bangsawan seringkali tinggal bersama hamba-hamba yang akan menguruskan mereka. Di
Taiping, Isabella Bird dalam koleksi surat peribadinya menyatakan bahawa bekas isteri
kepada Menteri Larut tinggal di Permatang dalam rumah yang besar dan indah bersama-sama
dengan para hambanya.’’ E.D. Hume sebagai contohnya menyatakan wanita dalam kalangan
kerabat diraja dan bangsawan sebagai golongan yang mempunyai penampilan yang kemas
dan cantik. Sementara dari sudut fizikalnya, mereka digambarkan sebagai wanita cantik yang
mempunyai mata bersaiz “besar dan misteri”.*® Swettenham dalam cerapannya kepada wanita
Melayu menyatakan bahawa golongan wanita atasan di Perak yang berumur 40 tahun ke atas
mempunyai kecenderungan untuk berhias dengan mewah kerana mereka gemarkan barang
kemas dan pakaian. *

33 F.Swettenham. 1893. About Perak. Singapore: Straits Times Press. hlm. 49.

34 E.D.Hume. 1908. The Globular Jottings of Griselda. Edinburgh: William Blackwood & Sons. hlm. 72.
35 Ibid.

36 F. Swettenham. 1893. About Perak. Singapore: Straits Times Press. hlm. 49.

37 Isabella Bird. Koleksi surat Peribadi. 2010/0018469 ANM..

38 E.D.Hume. 1908. The Globular Jottings of Griselda. Edinburgh: William Blackwood & Sons. hlm. 72.
39 F .Swettenham. 1893. About Perak. Singapore: Straits Times Press. hlm. 49.

Salah satu daripada pakaian yang lazimnya dikaitkan dengan wanita Melayu pada
penghujung abad ke-19 dan awal abad ke-20 adalah sarong. Sarong merujuk kepada kain
yang panjangnya menjangkau empat ela dan digunakan oleh lelaki dan perempuan dalam
masyarakat Melayu.* Cuthbert dalam catatannya tentang sarong dalam kalangan masyarakat
Melayu menyatakan bahawa wanita Melayu sangat menggemari sarong yang berwarna
warni.*! Bagi wanita, sarong digunakan sebagai kain sarung, baju dan juga tudung kepala
atau selendang apabila seseorang wanita meninggalkan rumah. ** J.R. Logan dalam catatannya
tentang masyarakat Melayu pada 1850 menyatakan bahawa jenis baju berubah mengikut negeri
sebagai contohnya “baju ayit” di Singapura dan “baju kurong” di Melaka.** Manakala alas
kaki — selipar pula lazimnya dibuat sendiri dengan menggunakan perhiasan daripada manik.
Selain daripada selipar, wanita Melayu juga menggunakan terompah.* Penggunaan aksesori
daripada emas dan perak adalah satu kebiasaan dalam kalangan wanita di Perak yang gemar
mengenakan kerongsang dan kancing baju.*

Wanita Bangsawan Perak

Sumber; 2001/0022890, Akib Negara Malaysia

40 J.R. Logan.1849. The Manners and customs of the Malays. Journal of the Indian Archipelago and Asia. 3. hlm.
274.

41 C.W. Harrison. 1910. An Illustrated Guide to Federated Malay States. London: The Malay States Information

Jelasnya, citra wanita Melayu di Perak sebelum 1930-an dipengaruhi oleh latar
belakang dan status sosial mereka yang berasaskan kepada budaya Melayu dan unsur-unsur
Islam. Bahagian seterusnya akan menganalisis tentang sejauhmanakah unsur-unsur tersebut
digunakan atau diabaikan dalam kalangan wanita Melayu di Taiping pada 1930-an.

Citra Wanita Kosmopolitan Taiping, 1930-an

Perbincangan berhubung wanita Melayu memperlihatkan bahawa budaya dan pengaruh Barat
telah menular dalam masyarakat tersebut pada 1930-an. Pengarang Saudara sebagai contohnya
mengulas bahawa kaum ibu Melayu ketika itu tertarik dengan “pakaian keeropahan”.* Ia
merujuk kepada penggunaan “sepatu tumit tinggi, baju sangkut dan bedak pupur” serta
berambut potongan bob hair.*’” Sementara itu, laporan berhubung wanita di Ipoh menyatakan
bahawa pada setiap malam khamis (ladies night) wanita Melayu keluar daripada rumah
mereka dengan pelbagai fesyen pakaian untuk menonton pertunjukan yang terdapat di bandar
tersebut.*® Perbincangan dan perdebatan berhubung pakaian yang diterbitkan dalam akhbar
pada 1930-an sering mempersoalkan penggunaan pakaian Eropah yang dianggap bertentangan
dengan budaya Melayu. Namun begitu, seorang penulis dari Taiping yang nama samaran
“Melur, Taiping” menyatakan bahawa kritikan bahawa wanita yang mengenakan “pakaian
moden” sebagai golongan yang kurang adab dan sopan sepatutnya diabaikan kerana golongan
wanita juga berhak untuk mengenakan pakaian sedemikian.* Alasan utama golongan yang
cenderung kepada penggunaan pakaian fesyen Eropah adalah pakaian tersebut mampu menjadi
batu loncatan untuk wanita Melayu mengejar kemajuan. Jelasnya, penampilan wanita Taiping
pada 1930-an adalah berbeza jika dibandingkan dengan wanita Perak sebelum 1930-an.
Seterusnya, wanita Melayu Perak sebelum 1930-an hanya memperolehi kebebasan
setelah mereka berkahwin. Cerapan kepada akhbar Melayu memperlihatkan bahawa prinsip
yang sama dipraktikkan dalam kalangan wanita Melayu Taiping pada 1930-an. Sebagai
contohnya, laporan berhubung kes bunuh yang melibatkan seorang wanita Melayu Taiping
-Puan Aisyah Saiman pada 1936. Puan Aisyah merupakan suri rumah kepada pemilik kedai
makan di Taiping dan seringkali makan tengahari di kedai suaminya tetapi tingkah lakunya
tidak disenangi oleh rakan-rakan dan pekerja suaminya. Ekoran itu, suami beliau melarangnya
daripada datang ke kedai dan bertindak menghantar makanan ke rumah pada waktu makan
tengahari. Namun begitu, suatu hari, Aisyah berdegil dan datang ke kedai untuk makan.
Perbuatan tersebut telah ditegur oleh seorang pekerja sehingga menyebabkan Aisyah berang
dan bertindak menikamnya.*® Manakala, dalam kes bunuh Megat Jaafar (penolong pegawai
Kastam)yang berlaku pada 1935. Pegawai tersebut dilaporkan tertawan dengan kecantikan
seorang wanita bernama Che Yeah binti Mat. Beliau cuba memecah masuk ke rumah Che
Yeah setelah ternampak Che Yeah berjalan pulang ke rumah tanpa suaminya daripada Taiping
Amusement Park. Cubaan Megat gagal dan beliau meninggal dunia ketika terjun ke Sungai

46 Editorial.Saudara. Ogos 16, 1930.p.1.

47 Perubahan Baharu Kaum Ibu.Saudara. Ogos 9, 1930.him. 1.

48 Dari Ipoh. Tanah Melayu. Julai 1935.

49 Gadis dan Teruna sama-sama melaram tak boleh mengata. Tanah Melayu. Ogos 1936. him 3-4.
50 Seorang Perempuan Muda dihukum Balas Bunuh. Saudara. Julai 18, 1936. him. 12.

Trong semasa melarikan diri.”' Kedua-dua kes di atas memperlihatkan bahawa wanita Melayu
yang telah berkahwin menikmati kebebasan untuk keluar dari rumah (pada bila-bila masa)
sepertimana wanita Melayu sebelum 1930-an.

Prinsip kebebasan itu tidak hanya terhad kepada wanita yang telah berkahwin dalam
tahun 1930-an. Perbincangan tentang kerasionalan untuk anak gadis Melayu mengambil
bahagian dalam upacara sukan yang ditonton oleh golongan lelaki memperlihatkan pandangan
sebahagian masyarakat Melayu 1930-an telah berubah. Seorang lelaki yang menggunakan
nama Abu Ibrahim dari Taiping menulis bahawa Islam adalah agama yang menekankan
keharmonian dan tolak ansur. Sehubungan itu, menurut beliau, apa-apa sahaja isu yang
tidak disebut secara langsung di dalam al-Quran tidak perlu dibincangkan dan masyarakat
perlu menitikberatkan usaha untuk mengejar kemajuan bangsa dan undang-undang yang
telah dibuat seribu tahun yang lalu tidak perlu diambil kesemuanya dan sistem pemisahan
wanita adalah tidak perlu untuk dipraktikkan dalam masyarakat.’> la memperlihatkan bahawa
sebahagian daripada masyarakat Melayu Taiping berpandangan bahawa anak gadis tidak perlu
dikawal ketat pergaulannya. Jelasnya, perubahan pemikiran telah berlaku dalam masyarakat.
Sejauhmanakah dan bagaimanakah bentuk kebebasan tersebut dalam kalangan wanita Melayu
Taiping? Jawapan kepada persoalan tersebut boleh dicerap melalui laporan berkaitan gadis
di Taiping. Sebagai contohnya, Tanah Melayu menerbitkan artikel yang menyatakan bahawa
seorang bapa menawarkan $100 kepada sesiapa yang ingin mengahwini anak gadisnya
yang berumur 14 tahun dan sedang hamil kerana “terlanjur dengan budak darjah 9 senior
Cambridge yang sudah pun lari”.* Selain itu, kritikan kepada gadis Melayu yang bergaul
bebas dianggap oleh penulis sebagai satu kebiasaan di bandar Taiping dan bandar lain seperti
Pulau Pinang, Ipoh, Alor Star, Kuala Trengganu dan Kota Bahru* juga memberikan gambaran
tentang keadaan wanita dalam masyarakat pada ketika itu. Analisis kepada prinsip kebebasan
yang dipraktiskan dalam masyarakat Melayu taiping pada 1930-an menggambarkan bahawa
sebahagian masyarakat Melayu pada ketika itu tidak lagi memberi perhatian kepada nilai-nilai
tradisi yang dipraktiskan dalam masyarakat pada dekad sebelumnya.

Pengaruh Islam juga agak longgar dalam kehidupan masyarakat Melayu dalam tahun
1930-an. Perempuan Melayu di Taiping dilaporkan telah bekerja sebagai penari di “tempat
tarian Taiping” walaupun pekerjaan sebegitu hanya dikhususkan kepada wanita Serani
sebelum itu.> Wanita yang berkerja dalam industri hiburan dikaitkan sebagai golongan yang
mengadapatasi cara hidup dan budaya Barat yang menyimpang daripada ajaran Islam. Penulis
yang menggunakan nama samaran “Kelip-kelip” contohnya yang mengkritik perbuatan “ahli
persembahan bangsawan dan opera yang bekerja dalam Baha Opera” di Taiping Amusement
Park yang mabuk kerana meminum arak dan menganggap mereka sebagai perempuan yang
tidak baik. ¢ Jelasnya, pengaruh budaya Barat adalah sesuatu yang signifikan dalam kalangan
wanita Melayu di Taiping pada 1930-an.

Kesimpulan

Penularan budaya Eropah adalah ketara jika dilihat kepada keterbukaan wanita Melayu Taiping
kepada penggunaan pakaian Eropah yang lazimnya tidak bersesuaian dengan budaya Melayu
dan prinsip Islam. Selain itu, pemikiran Barat juga ketara dalam kalangan wanita Melayu
Taiping jika dicerap daripada corak pergaulan yang dipraktiskan oleh wanita Melayu pada
1930-an. Pengadaptasian unsur budaya Barat melalui penggunaan pakaian dan gaya hidup
mereka memperlihatkan norma dan nilai dalam masyarakat yang berasaskan kepada adat
tradisi dan Islam mula tergugat. Jelasnya, sebahagian daripada masyrakat Melayu Taiping
pada tahun 1930-an tidak lagi komited dalam mempertahankan nilai tradisional yang mereka
warisi bahkan menganggap pengekalan budaya dan tradisi tradisi berfungsi sebagai penyekat
kemajuan mereka. Ini selari dengan kajian lain sebelum ini yang mencadangkan bahawa wanita
Melayu merupakan kelompok yang bergerak selari dengan perkembangan yang berlaku.
Mereka tidak pesimis atau pasif kepada persekitaran dan memberik respon yang dianggap
selari akan membawa manafaat kepada mereka.

33



MALAYSIA DARI SEGI SEJARAH

Rujukan

Malaya Tribune
Saudara.

Shorga Dunia.
Tanah Melayu
The Straits Times

Abdullah, K., Noor, N. M., & Wok, S. (2008). The Perceptions of Women’s Roles and Progress: A Study of
Malay Women. Social Indicators Research, 89(3), 439-455. http://www.jstor.org/stable/27734755

Aljunied, S. M. K. (2013). Against Multiple Hegemonies: Radical Malay Women in Colonial Malaya.
Journal of Social History, 47(1), 153—175. http://www.jstor.org/stable/43306049.

C.W. Harrison. 1910. An Illustrated Guide to Federated Malay States. London: The Malay States
Information Agency.

Comber, L. (1956). Chinese Secret Societies in Malaya; an Introduction. Journal of the Malayan
Branch of the Royal Asiatic Society, 29(1 (173)), 146-162. Retrieved from http://www.jstor.org/
stable/4150320.

D.M. Ponnusamy & Yeap Thean Eng (penyusun). TT. The Larut Wars 1861-1873. Tanpa Penerbit.

E.D. Hume. 1908. The Globular Jottings of Griselda. Edinburgh: William Blackwood & Sons.

F.Swettenham. 1893. About Perak. Singapore: Straits Times Press.

Gullick, J. (1953). Captain Speedy of Larut. Journal of the Malayan Branch of the Royal Asiatic
Society, 26(3 (163)), 3-103. Retrieved from http://www.jstor.org/stable/41503024.

Hijjas, M., 2010. Not Just Fryers of Bananas and Sweet Potatoes: Literate and Literary Women in the
Nineteenth-Century Malay World. Journal of Southeast Asian Studies, 41(1), 153—172. http:/
www.jstor.org/stable/27751607.

Isabella Bird. Koleksi surat Peribadi. 2010/0018469.

J. Rigby (Terj) & R.J. Wilkinson (Ed). 1929. The Ninety Nine Laws of Perak. Koleksi Muzium Perak
Taiping.

J.R. Logan.1849. The Manners and customs of the Malays. Journal of the Indian Archipelago and Asia. 3.

K.G. Tregoning. 1963. Straits Tin A brief account of the first seventy five years of the Straits Trading
Company Limited. Journal of the Malaysian Branch of the Royal Asiatic Society 36, no. 1 (201)
(1963): 79-152. http://www.jstor.org/stable/41505524.

Karim, W.-J. 1987. The Status of Malay Women in Malaysia: From Culture to Islam and Industrialization.
International Journal of Sociology of the Family, 17(1), 41-55. http://www.jstor.org/
stable/23028446.

Kheng, C. (1991). Letters from Exile-Correspondence of Sultan Abdullah of Perak From Seychelles
and Mauritius, 1877-1891. Journal of the Malaysian Branch of the Royal Asiatic Society, 64(1
(260)), 33-74. Retrieved from http://www.jstor.org/stable/41493172.

Kim, K. (1991). Taiping (Larut): The Early History of a Mining Settlement. Journal of the Malaysian
Branch of the Royal Asiatic Society,64(1 (260)), 1-32. Retrieved from http://www.jstor.org/
stable/41493171.

Manderson, L. (1977). The Shaping of the Kaum Ibu (Women’s Section) of the United Malays National
Organization. Signs, 3(1), 210-228. http://www.jstor.org/stable/3173093.

Midawati, and Amriah Buang, (2015) Wanita Perpatih dan keusahawanan di Negeri Sembilan: suatu
tinjauan geografi sejarah. Geografia: Malaysian Journal of Society and Space, 11 (2). pp. 128-
139. ISSN 2180-2491.

Mohd Noor, Arba’iyah. (2020). The Transition of Malay Women’s Role and Contribution in the Early
20th Century. Journal of Al-Tamaddun. 15. 10.22452/jat. 15(1.5).

34



TAIPING BANDAR WARISAN:CITRA WANITA MELAYU
DI BANDAR KOSMOPOLITAN TAIPING, 1930-AN

Musa, M. (2004). Malay Women’s Involvement in Land Ownership, The Accumulation of Wealth,
and Indebtedness in Kedah (1881-1940). Journal of the Malaysian Branch of the Royal Asiatic
Society, 77(1 (286)), 1-22. http://www.jstor.org/stable/41493511.

Norshabiha Ibrahim & Sharifah Rohayah Sheikh Dawood. 2020Keunikan Budaya Berniaga Wanita
Kelantan di Bandar Kota Bharu E-Bangi 17, (1), 93-107.

Plomp, M. (2013). [Review of Victorious wives: The disguised heroine in 19th-century Malay syair,
by M. Hijjas]. Bijdragen Tot de Taal-, Land- En Volkenkunde, 169(2/3), 386-388. http://www.
jstor.org/stable/43817888.

R.J. Wilkinson. 1922. Papers on Malay Subjects. Law Part 1 Introductory Sketch. Kuala Lumpur: FMS
Government Press.

. 1924. Papers on Malay Subjects Pt. II Notes on History of Perak. Kuala Lumpur: FMS
Government Press.

, 1957. Papers on Malay Customs & Beliefs.” Journal of the Malayan Branch of the Royal
Asiatic Society, vol. 30, no. 4 (180)1-87 www.jstor.org/stable/41503118.

Schauer, M. J. (2017). Industrious Women and Lost Traditions: Gender, Imperial Exchange, and
Handicrafts Education in British Malaya and the American Philippines, 1900—-1940. Journal of
World History, 28(3/4), 493-524. https://www.jstor.org/stable/26537620

Stivens, Maila. (2000). Becoming modern in Malaysia: Women at the end of the twentieth century.
10.4324/9781003118411-2.

Swee Mee Tan. Joaan Tjin Ai Tan, Gerard Segaya Raj. 2023. A Representation of Malaysian Malay
Women Identity from a Systematic Functional Perspective. Journal of Language Studies 23(1)
180-201, http://doi.org/10.17576/gema-2023-2301-1.

Wayte, M. (1959). Port Weld. Journal of the Malayan Branch of the Royal Asiatic Society, 32(1 (185)),
154-167. Retrieved from http://www.jstor.org/stable/41503151.

Winzeler, R. L. (1975). Traditional Islamic Schools in Kelantan. Journal of the Malaysian Branch of’
the Royal Asiatic Society, 48(1 (227)), 91-103. http://www.jstor.org/stable/41492102.

35



	2 taiping

